
У Дзяржаўнай праграме развiцця вышэйшай адукацыi на 2011–

2015 гады падкрэслена прыярытэтнае значэнне аператыўнага 
адлюстравання ў вучэбных праграмах сучасных змяненняў у 
навуцы, эканомiцы, сацыяльнай сферы, а таксама неабходнасць 
выдання вучэбнай лiтаратуры, у тым лiку вучэбна-метадычных 
комплексаў [1, с. 16–27]. Перад сiстэмай вышэйшай завочнай 
адукацыi стаiць задача павышэння якасцi падрыхтоўкі будучых 
спецыялiстаў. Для дасягнення гэтага ўзроўню навучання неабходна 
рэалiзацыя некалькiх кампанентаў: патрэбнасна-мэтавага i 
праграмна-зместавага. Першы звязаны з фактарам набору 
студэнтаў-бiблiятэкараў на факультэт завочнага навучання, 
размеркаваннем iх па спецыялiзацыях; другi – з забеспячэннем усiх 
этапаў навучання студэнтаў вучэбна-метадычнымi матэрыяламi.  

У арсенале выкладчыка вышэйшай школы ѐсць шмат 
друкаваных сродкаў, прызначаных зафiксаваць i перадаць 
студэнтам веды па вывучаемых дысцыплiнах: падручнiкi, вучэбныя 
дапаможнiкi; вучэбна-метадычныя выданнi (вучэбна-наглядныя, 
рабочыя сшыткi, самавучыцелi, хрэстаматыi), а таксама 
практыкумы, у тым лiку задачнiкi, вучэбныя праграмы [2]. У апош-
нiя гады шырока выкарыстоўваюцца электронныя адукацыйныя 
рэсурсы (тэксты лекцый, вучэбна-метадычныя комплексы, 
трэнажоры i iнш). Па дысцыплiнах, звязаных з iнфармацыйным 
забеспячэннем накукова-тэхнiчнай сферы, выдаецца няшмат 
вучэбнай лiтаратуры, i перававажна ў Расii. Таму вялiкую ролю 
адыгрываюць матэрыялы, якiя рыхтуюцца i выдаюцца для 
студэнтаў ва ўнiверсiтэце. Гэта вучэбныя дапаможнiкi «Iнфар-
мацыйна-бiблiяграфiчнае забеспячэнне навукова-тэхнiчнага i 

медыцынскага комплексу» (2009), «Патэнтна-iнфармацыйная 
дзейнасць у бiблiятэцы» (2010). Іх змест адпавядае выдадзеным 
тыпавым i вучэбным праграмам. Яны шырока выкарыстоўваюцца 
як студэнтамi дзѐннай, так i завочнай формы навучання. 

Але вучэбна-метадычныя матэрыялы для студэнтаў-завочнiкаў 
павiнны ў пэўнай ступенi адрознiвацца ад метадычных 
распрацовак, якiя рэкамендуюцца для студэнтаў вочнай формы 
навучання. Тут неабходна ўлiчваць спецыфiку дадзенага 
кантынгенту навучэнцаў. Пераважная большасць студэнтаў-завоч-
нiкаў дарослыя людзi, многiя з iх маюць вялiкi перапынак у 
навучаннi i жывуць не ў буйных гарадах. У сувязi з гэтым яны 
маюць абмежаваныя магчымасцi выкарыстання рэкамендуемай па 
курсе лiтаратуры. Таму вучэбна-метадычныя матэрыялы для iх – 
гэта ў першую чаргу крынiца ведаў па прадмеце навучання, 
кіраванне пры выкананні хатняй кантрольнай работы, сродак 
пошуку асноўнай i дадатковай лiтаратуры па курсе, дапаможнiк 
пры выкананні практычных работ i падрыхтоўцы да семiнараў. Да 
таго ж неабходна дадаць наяўнасць матэрыялаў для самаправеркi ў 
выглядзе тэставых заданняў, пытанняў да рубежнага кантролю. Усе 
гэтыя матэрыялы дазваляюць студэнту-завочніку мэтанакіравана і 
свядома падыходзіць да авалодання ведамі па дысцыпліне. З 
дапамогай такiх матэрыялаў студэнт можа загадзя вызначыцца з 
тэмай будучай курсавой работы, прыстасаваўшы яе да вырашэння 
канкрэтных праблем, якiя характэрны для бiблiятэчнай справы 
рэгiѐна.  

Рэалiзацыя гэтых напрамкаў вучэбна-метадычнага забеспячэння 
навучання магчыма з дапамогай вучэбна-метадычных комплексаў 
(ВМК). Падобны комплекс з’яўляецца важным эфектыўным 
інфармацыйным сродкам для арганізацыі адукацыйнага працэсу на 
факультэце завочнага навучання, які забяспечвае арганізацыю 
самастойнай работы студэнтаў і дапамагае набыць рэкамендацыі па 
авалоданні ведамі. Галоўнай задачай вучэбна-метадычнага 
комплексу з’яўляецца кіраванне самастойнай работай студэнтаў, 
тым больш што яна пераважае ў структуры вучэбнай дзейнасці 
студэнтаў-завочнікаў. Распрацаваны ВМК па дысцыпліне 
«Інфармацыйныя рэсурсы навукова-тэхнічнай і медыцынскай 
сферы» аб’ядноўвае розныя дыдактычныя сродкі навучання і таму 
садзейнічае набыццю новых ідэй, ведаў.  

У той жа час неабходна памятаць, што ажыццяўленне 
адукацыйнага працэсу на факультэце завочнага навучання патрабуе 

пастаяннага аднаўлення метадычных матэрыялаў. Значную 
дапамогу ў сучасных умовах у арганiзацыi самастойнай работы 
студэнтаў аказвае выкарыстанне электронных рэсурсаў бiблiятэкi 
ўнiверсiтэта, а таксама рэсурсаў электроннай бiблiятэкi, дзе 
размяшчаюцца вучэбна-метадычныя комплексы, падрыхтаваныя 
выкладчыкамi кафедры. Наступным этапам развiцця вучэбна-
метадычнага суправаджэння па дысцыплiнах iнфармацыйнага 
забеспячэння навукова-тэхнiчнай сферы з’яўляецца размяшчэнне 
вучэбных матэрыялаў у сетцы Iнтэрнэт, а таксама выкарыстанне 
элементаў дыстанцыйнага навучання. Гэта будзе ствараць 
неабмежаваныя магчымасцi для развiцця пазнавальнай самастойнай 
працы студэнтаў i як вынiк – засваення вучэбнай праграмы па 
дысцыплiнах iнфармацыйнага забеспячэння навукова-тэхнiчнай 
сферы. 

__________________ 

